Желілік қоғамдастық-нәтижеге бағытталған іс-әрекет 
 
Бүгінгі таңда жаһандану заманында білімді де білікті, заман талабына сай жаңа талап межесінен көріне алатын, шығармашыл, кәсіби шебер, озық ойлы ұстаздарды қажет етіп отыр. Себебі, қоғамның стандартты емес ойлау қабілетіне ие, әлеуметтік өмірге жаңа мазмұн енгізетін, болашаққа жарқын жаңа міндеттер қойып, оны шеше алатын мамандарға деген сұраныс артты. Ұстаздардың жаңашыл, кәсіби ұстаз болып қалыптасуына, оқыту мен оқудың нәтижесін жақсартуда желілік қоғамдастық қызметінің берері көп. Қоғамдастықты құру арқылы ой бөлісу, тәжірибе алмасу, білім мен біліктілікті дамыту арқылы ортақ жұмысты жоспарлау, ақпарат алмасу  мақсатында, Шымкент қаласындағы Циолковский атындағы №84 жалпы орта мектебінде «Желілік қоғамдастық- нәтижеге бағытталған іс-әрекет» атты семинар болып өтті. Семинарға қала, аудандардан мұғалімдер қатысты. Білім ордасының алты мұғалімі ашық сабақтар өткізіп, тәжірибелерімен бөлісті. Математика пәні мұғалімі, тәжірибелі ұстаз Салтанат Қарабалаева, 9 сынып оқушыларымен «Квадрат теңдеулерді шешу» атты ашық сабағын қызықты да тартымды өтті. Мәтінді есепті бір айнымалысы бар квадрат теңдеумен шешу тапсырмасы берілді, бірақ бір оқушы оны екі айнымалысы бар теңдеулер жүйесімен шешіп, оқушылар арасында пікір-талас тудырды. Мұғалім екі әдіспен де шешіңдер деп тапсырма беріп, үш топттың оқушылары бұл тапсырманы  да орындап, проблеманы шеше алды. Сабақ осы сәтімен құнды болды. Оқушылар проблемалық ситуациядан шыға білді. Ал жас, ізденімпаз география пәнінің мұғалімі Мақпал Бадырақова 7 сынып оқушыларымен  «Атлант мұхиты. Тынық мұхиты » тақырыбында ашық сабақ өткізді. Ағылшын тілі пәнінің мұғалімі Шынар Даржанова 6 сынып оқушыларымен «Holidays» тақырыбында өтілген ашық сабақта оқушылар сабақтың негізгі бөлімінде суретке қарап сөйлем құрау әдісін толық орындап, қорытындылау кезеңінде топтар бір-бірінің тест жұмыстарын тексеруді қызыға орындады. Қазақ әдебиеті пәні мұғалімі Жанат Құрбан 10 сынып оқушыларымен «Майлықожа Сұлтанқожаұлы. Өмірі мен шығармашылығы» тақырыбында  ашық сабағын өтті. Сабақ барысында Майлықожаның термесін тыңдау арқылы қазақ халқының болмысын, салт-дәстүрін, әдет-ғұрпын талдап, толық жеткізе алды. Осы тұста сабақтың тақырыбы толық ашылып, мақсатына жете алды. Ал жас маман информатика пәні мұғалімі Фариза Патшаева 5 сынып оқушыларымен «Компьютер құрылымы» атты ашық сабағын өтті. Сабақта оқушылар  робот тапсырмаларын қызығушылықпен, ынтамен орындады.  Сабақтың қорытынды бөлімінде АКТ арқылы жүйелік қоғамдастықты пайдалана отырып, өзге мектептерден, аудандардан информатика пәні мұғалімдері бейнесұрақтар қойып, оқушылар  жауап берді. Бастауыш сынып мұғалімі  Ғазиза Мырзапеисова 3 сынып оқушыларымен «Шегіртке мен құмырсқа»  атты ашық сабағын өткізді. Сабақтың ұйымдастыру кезеңінде Тәуелсіздіктің 25 жылдығы жайында әңгімеленіп, оқушылар рәміздер арқылы топтарға бірігіп, патриоттық сезімдерін оятты. Оқушылар жаңа тақырыпты сахналау, ойша жалғастыру, сипаттау  және суреттерін салу арқылы толық меңгеріп шықты.
Мектеп мұғалімдерінің арнайы дайындаған ашық сабақтарына арнайы қатысқан  Қазақстан ұлттық академиясының тренеріТамара Мақалқызы мен ПШО тренері Дәулет Алтынбайұлы Алиасқаров ұстаздардың шығармашылық, әрі заманауи әдіспен өткен сабақтарына ризашылығын білдірді. 
Осы семинарда мұғалімдер желілік қоғамдастықты құру арқылы ой бөлісіп, жаңа идеялармен  алмасты. Әрине кемшіліксіз жұмыс болмайды, жіберілген қателіктердің шешімін бірлесе, ынтымақтаса отырып талқылап, ұсыныстар енгізілді. Әркім өзіне қажетті ақпараттарға қол жеткізді. Қазақ әдебиетінен сабақ көрсеткен Құрбан Жанат «Ең үздік шебер сынып» номинациясы бойынша мадақтама алса, қалған  бес мұғалім белсенді жұмыс атқарғаны үшін алғыс хаттармен марапатталды.

